
Yn bresennol: Y Cynghorydd Simon Glyn (Cadeirydd).

Y Cynghorwyr Lesley Day, Elwyn Edwards, Gwynfor Edwards, Trevor Edwards, Gweno Glyn,
Selwyn Griffiths, Jason Humphreys, June Marshall, Dafydd Meurig, Mair Rowlands, Gareth
Thomas ac Eirwyn Williams.

Hefyd yn bresennol: Arwel Ellis Jones (Uwch Reolwr Gwasanaeth Comisiynu Corfforaethol),
Vera Jones (Rheolwr Gwasanaethau Democrataidd), Gareth James (Rheolwr Cefnogi Aelodau

a Chraffu) Ann E. Roberts (Swyddog Gwella Perfformiad Cynorthwyol Craffu) a Gwyn Parry
Williams (Swyddog Cefnogi Aelodau a Chraffu).

Yn bresennol ar gyfer eitem 3 isod:-

Y Cynghorydd John Wynn Jones (Aelod Cabinet Economi);
Nicola Day (Rheolwr Caffael Corfforaethol)

Ymddiheuriadau: Y Cynghorwyr Aled Evans, Charles W. Jones, Dyfrig Jones, Eryl Jones-
Williams, Michael Sol Owen

Croeso
Estynnodd y Cadeirydd groeso i'r cyfarfod i gynrychiolwyr o Swyddfa Archwilio Cymru a Thim
Cymheiriaid o Gyngor Bwrdeistref Sirol Conwy a oedd yn arsylwi’'r pwyllgor.
1. DATGAN BUDDIANT PERSONOL
Ni dderbyniwyd datganiad o fuddiant personol gan unrhyw aelod oedd yn bresennol.

2. COFNODION

Llofnododd y Cadeirydd gofnodion y cyfarfod diwethaf o'r pwyllgor hwn a gynhaliwyd ar
13 Rhagfyr, 2012 fel rhai cywir.

Mater yn Codi
Cofnod 3 — Yr Agenda Wledig

Mewn perthynas &'’r cyfeiriad yn y cofnod y byddai yna “fibrespeed” digonol yn y rhan
fwyaf o Wynedd erbyn tua mis Mawrth, gofynnodd aelod beth oedd y sefyllfa
ddiweddaraf.

Mewn ymateb, nododd yr Aelod Cabinet Economi iddo adrodd i'r cyfarfod diwethaf ei fod
yn obeithiol y byddai hyn yn weithredol ym Mawrth eleni ond yn anffodus ‘roedd yr
amserlen wedi llithro ychydig am wahanol resymau ond disgwylir y gellir dechrau’r gwaith
yn ystod mis Mehefin 2013 .

PENDERFYNWYD nodi’'r wybodaeth.



(@)

(b)

POLISI CAFFAEL CYNALIADWY
Aelod Cabinet: Y Cynghorydd John Wynn Jones

Cyflwynwyd adroddiad cynnydd yr Aelod Cabinet Economi ar Iwyddiannau’r Polisi Caffael
Cynaliadwy ynghyd & meysydd i wella.

Rhoddwyd cyfle i'r aelodau gyflwyno sylwadau ac i ofyn cwestiynau. Ymatebodd yr Aelod
Cabinet a'r swyddog yn briodol a gwnaed y prif bwyntiau canlynol -

e Datblygwyd y Teclyn Caffael Cynaliadwy i ymwneud & chontractau tros £500k.

e Golygai tipyn o waith i ddau gytundeb dderbyn sylw gan y Gweithgor Caffael
Cynaliadwy.

e Bod perfformiad ar gontractau dan £500k yn aneglur/lymddangos yn wael
oherwydd mai yn ystod y flwyddyn ddiwethaf y gofynnwyd am hyn.

e Eibod yn bwysig nodi beth yw cynnwys y strwythur caffael.

¢ Nid yw'r Uned Caffael yn derbyn gwybodaeth am bob cytundeb mae’r Cyngor yn
ei gael ond ceisir gwneud mwy o waith ar hyn er mwyn adnabod y contractau
hynny.

e Y penderfynwyd yn Nhachwedd 2012 i ymrwymo ir Gwasanaeth Caffael
Cenedlaethol parthed contractau cenedlaethol. Nodwyd mai 15% o wariant y
Cyngor sydd ynghlwm &'r gwasanaeth hwn.

e Bod y cyfan o Gynghorau Sir Gogledd Cymru wedi ymuno mewn Bwrdd Uchelgais
gyda’r Cyngor hwn yn cymryd y rol arweiniol yn y maes caffael.

e Mai mater i'r Adran Datblygu Economaidd yw cadw manylion am nifer y swyddi a
greeir ac a warchodir yn sgil y contractau. ‘Roedd yn bwysig datblygu
sgiliau/prentisiaid sy’'n angenrheidiol i economi’r ardal. Cymerodd y Cyngor ran
mewn datblygu Cwmni Prentisiaid Gwynedd. Cytunwyd bod manylion am nifer y
swyddi i'w cyflwyno i'r pwyllgor nesaf ar 7 Mawrth 2013.

¢ Nid oes arbedion wedi eu hadnabod drwy’r Polisi Caffael Cynaliadwy ond mae yna
darged arbedion yn erbyn cynlluniau eraill. Pwyslais y polisi yw canolbwyntio ar
uchafu buddion yn codi allan o faterion economaidd, amgylcheddol a
chymdeithasol.

e Bod y ffigur o 70% ar gyfer 2010/11 yn Atodiad 1(b) o’r adroddiad ar gyfer
busnesau bach a chanolig o fewn Cymru a bod y ffigur o 35.7% yn Atodiad 3 o'r
adroddiad ar gyfer 2011/12 o fewn Gwynedd.

e Bod y gymhariaeth rhwng 2010 a 2011 i'w weld yn Atodiad 3 o'r adroddiad sy'n
nodi perfformiad Gwynedd yn unig. Nid yw'r gymhariaeth gyda chynghorau eraill
ar gael.

e Bod y Gweithgor angen gweld ym mhle mae’r Cyngor yn gwario tu allan i Gymru a
hefyd i dderbyn gwybodaeth ynglyn & chanran gwariant tros £500k o0’i gymharu &
gwariant rhwng £50k a £500k.

e Gan nad yw'n bosibl i'r Aelod Cabinet allu ymateb i'r holl gwestiynau a ofynnir,
cytunwyd bod manylion am y cwestiynau i'w hanfon ato er mwyn iddo gael cyfle
i'w hateb.

.PENDERFYNWYD

a) Cefnogi’'r cynnydd hyd yma.

b) Pwysleisio’r angen i wasanaethau ddefnyddio’r gefnogaeth caffael sydd ar gael a
chydymffurfio gyda’r polisi caffael cynaliadwy.

c) Sefydlu Gweithgor i ystyried cynnal ymchwiliad craffu i'r perfformiad ar
gytundebau rhwng £50k a £500k, adnabod ymarfer da ac argymell gwelliannau.

ch) Trafod yn y cyfarfod ar 7 Mawrth y math o Weithgor a fyddai’n dderbyniol ond
yn y cyfamser bod y Cynghorwyr Gwynfor Edwards, Dafydd Meurig a Mair



b)

Rowlands i drafod gyda'r Aelod Cabinet, briff y Gweithgor a.y. a chyflwyno
argymhellion i'r cyfarfod nesaf.

YMCHWILIAD CRAFFU MEDDYLFRYD SYSTEMAU
Aelod Cabinet: Y Cynghorydd Peredur Jenkins

Cyflwynwyd adroddiad y Cynghorydd Gareth Thomas, Cadeirydd yr Ymchwiliad yn rhoddi
manylion am y prif faterion a amlygwyd gan yr ymchwiliad mewn dau gynllun peilot a
gynhaliwyd yn Ardal Arfon sef y Gwasanaeth Cynnal a Chadw (Tim Ymyrraeth) a'r
Gwasanaeth Digartrefedd. Rhoddodd grynodeb o weithgaredd yr ymchwiliad a’r prif
ganfyddiadau.

Diolchodd i'w gyd-aelodau a'r swyddogion am eu gwaith ynghlwm a’r ymchwiliad.

Rhoddwyd cyfle i'r aelodau gyflwyno sylwadau ac i ofyn cwestiynau, Ymatebodd
Cadeirydd yr Ymchwiliad yn briodol a gwnaed y prif bwyntiau canlynol -

o Dewiswyd y ddau faes oherwydd eu bod yn feysydd hollol wahanol.

o Bod effaith y gwaith “systemau” ar y staff oedd yn gweithio yn y gwasanaeth wedi
effeithio ar eu morél. Nodwyd bod y Cwmni Vanguard yn gweithio’'n galed yn
enwedig yn y cyfnod cyntaf. ‘Roedd teimlad hefyd i'r ddau gynllun peilot redeg rhy
hir.

o Nid oes bwriad i ailstrwythuro adrannau ond dylent edrych ar bethau mewn ffordd
gwahanol. Nid yw'n arf i wneud arbedion ond yn hytrach yn arf i newid ffordd pobl i
feddwl am eu gwaith a beth sy’'n angenrheidiol i roddi gwasanaeth da i'r cwsmer.

e Bod yn angenrheidiol i swyddogion ar lefel uchel brynu i mewn y meddylfryd
“‘command and control”. Ar lefel rheolwyr y gwasanaethau hyn, ‘roedd yna
ddealltwriaeth trylwyr iawn o’r meddylfryd systemau hwn.

PENDERFYNWYD gofyn i'r Aelod Cabinet Adnoddau roddi ystyriaeth i'r
argymhellion canlynol —

a) Ymestyn Meddylfryd Systemau ar draws y Cyngor.

b) Sicrhau dealltwriaeth drwyadl yr Aelodau Cabinet ac Uwch Reolwyr o
egwyddorion Meddylfryd Systemau er mwyn gwireddu’r potensial i ail-gynllunio
gwasanaethau'r Cyngor er budd y cwsmer.

¢) Darparu cefnogaeth lawn i gynnal y “day job” tra bo'r swyddogion yn gweithio ar
gynllun meddylfryd systemau.

ch) Datblygu'r cynllun ar draws y Cyngor drwy daro balans rhwng gwneud y gwaith
yn fewnol a chael mewnbwn allanol ac annibynnol yn 6l yr angen.

d) Bod y wybodaeth a gafwyd gan y cwsmeriaid a’'r partneriaid yn cael ei ystyried
yn drylwyr er mwyn asesu natur y galw a gwir anghenion y cwsmer.

dd) Bod y mesuryddion priodol yn cael eu hystyried yn ofalus er mwyn medru
asesu llwyddiannau a phroblemau gyda gweithredu’r cynllun ar draws y Cyngor
gan adrodd ar unrhyw faterion o bryder i'r Cabinet.

e) Nodi i'r broses hyd yn hyn fod yn rhy araf — mae’'n hanfodol sicrhau bod y gwaith
yn mynd rhagddo’n gyflymach yn y dyfodol.

f) Bod gwaith yn cael ei wneud ar fyrder i asesu costau’r cynllun er mwyn adnabod
beth yw maint y gwariant ac unrhyw arbedion a ddeilliodd ohono hyd yn hyn ac i
ystyried tafluniad tros gyfnod oes y Cyngor hwn.

YR AGENDA WLEDIG
Aelod Cabinet: Y Cynghorydd John Wynn Jones

Cyflwynwyd adroddiad y Cadeirydd yn cyfeirio at sylwadau'r tri pwyllgor ardal ar y mater.
‘Roedd o'r farn y byddai'n fuddiol i banel o ddau neu dri aelod ddadansoddi'r sylwadau
hyn er ceisio cynnig cyfeiriad i'r pwyllgor.

Cyfeiriodd aelod at y balans rhwng gwasanaethau gwlad a thref ac os y sefydlir
gweithgor, yna dylid cael cydbwysedd gwledig/trefol arno.

PENDERFYNWYD

a) Sefydlu’r Gweithgor canlynol ar sail cydbwysedd gwledig/trefol i ddadansoddi
sylwadau'r tri pwyllgor ardal -

Y Cynghorwyr Lesley Day, Elwyn Edwards, Gweno Glyn, June Marshall, Gareth
Thomas ac Eirwyn Williams.

b) Bod y Gweithgor i gyfarfod i ystyried y briff a'i gyflwyno i ystyriaeth y pwyllgor
ar 7 Mawrth 2013.

Cyfarfod paratoi y Pwyllgor Craffu Corfforaethol

Nododd y Cadeirydd y rhaglenwyd y cyfarfod paratoi ar gyfer y diwrnod canlynol sef 1
Chwefror 2013 ond gan yr ystyrid y “Polisi Caffael Cynaliadwy” a'r “Agenda Wledig”
ymhellach yn y pwyllgor nesaf ar 7 Mawrth 2013 , ‘roedd o'’r farn y byddai’'r ddwy eitem
hon yn ddigonol ar gyfer y cyfarfod hwnnw. Yn wyneb hynny, ni fyddai angen cynnal y
cyfarfod paratoi ar 1 Chwefror 2013.

Atgoffodd y Rheolwr Cefnogi Aelodau a Chraffu yr aelodau y cytunwyd yn y cyfarfod
paratoi diwethaf i wahodd gwahanol gyrff megis Menter a Busnes, rhai o’r contractwyr
[lwyddiannus/aflwyddiannus a.y. i'r cyfarfod nesaf i drafod “Caffael Cynaliadwy”. Gany
byddai ffurf y cyfarfod nesaf ar 7 Mawrth 2013, ychydig yn fwy anffurfiol, awgrymwyd y
dylid ei gynnal mewn lleoliad tu allan i swyddfeydd y Cyngor.

PENDERFYNWYD cynnal y cyfarfod nesaf ar 7 Mawrth 2013 yn Ystafell Dwyryd,
Canolfan Gyswllt, Penrhyndeudraeth ond os y canfyddir bod y mwyafrif o’r
cynrychiolwyr o’'r gwahanol gyrff a.y. a wahoddir i'r cyfarfod hwnnw yn dod o
ardaloedd tu allan i Penrhyndeudraeth, yna ymddiried i Gadeirydd y Pwyllgor,
mewn ymgynghoriad &'r Is-gadeirydd i newid y lleoliad os bydd angen.

Dechreuodd y cyfarfod am 10.30am a daeth i ben am 12.45pm.



